
Die dritte Epistel

Er Eltester
Gaio dem lieben / den ich lieb

hab in der warheit / Mein lie

ber / ich wunsche inn allen ftus

cken / das dire wol gehe / vnd
gesundt seyest / wie es denn deiner selen wol ges
bet / Jch bin aber seer erfreiiwet / das die brüder
Famen vnnd zeugeten von deiner warheit / wie
denn du wandelst in der warheit / Ich habe keis
ne größere freid denn die / das ich höze meine
kinder in der warheit wandelen /

Mein lieber / duthůst trewlich / was du thist
an den brüderen vñ gesten / die von deiner wars
heit zeugt haben voz der gemeyne / vnd du hast
wolthan / das du sy gefertiget haft wirdiglich
voz gott / denn vmb feines namens willen sind
fy außzogen / vnd haben von den heyden nichts
genommen / So follen wir nun foliche auff nes
men / auff das wir der warbeit gehülffen wers
den .

Ich habe der gemeyne geschzyben / aber Dio
trephes / der vnder in wil den fürgang haben /
nimpt vns nicht an / darumb / wenn ich komme /

wil ich in erinnern feiner werck die er thüt / vnd
plaudert mit bösen woztten über vns / vnnd lest
im an dem nit benigen / er felb nimpt die brus
der nicht an / vnd weret denen / diees thin wols



Sant Johannis .

len / vnd stoffet sy auß der gemeyne .

Mein lieber / folge nicht nach dem bo sen / fon
der dem gutten / Wer wol thüt / der ist von gott / 9
wer übel thůt der sibet Gott nicht / Demetrios
bat zeugnis von yederman / vnnd von der wars
heit / vnnd wir zeugen auch / vnd ir wissent / das
vnser zeugnis war ist / Ich hette vil zu schzeybe /
aber ich wolt nicht mit tindten / vnnd feddern zu
dir scheeyben / Ich hoffe aber / Sich bald zu sehe /
so wollen wir mündlich miteinander reden / Fry
de sey mit dir / s grüsse dich die freinde / Grüß
se die freunde mit namen .

Borede auff die
Epistel zu den Ebreern .

Je her baben wir die
rechten gewissen haupt bus
cher des neiwen testaments
gehabt / Dise vier nachfolgens
de aber / baben voz zeytten ein
ander ansehen gehabt / Vnnd

auffs erst / das dife Epistel zu den Ebzeern nis
cht Sant Paulus noch eynigs Apostel sey/ bes
weiset sich da bey / das / im ander Capitel stehet
alfo / Die lere ift durch die / so es selbs von dem
herren gebözet haben / auff vns kommen vnnd
bleyben / Damit wirts klar / das er vo den Apo :

21a v .

